
shrIshivastutikadambam

ஶ்ரீஶிவஸ்துதிகத³ம்ப³ம்

ஶ்ரீக³ணேஶாய நம: ॥
ஆஹ்லாத³ஜநகஸ்யாத்³ய ஸாந்நித்⁴யாத்தவ ஶங்கர ।
சந்த்³ரஶ்சந்த்³ரத்வமாபேதே³ ஜாநே சந்த்³ரலஸஜ்ஜட ॥ 1॥
காலகூடம் நீக்³ரு’ஹ்யாதா³வரக்ஷ:ஸகலம் ஜக³த் ।
கோ வாऽத்ர விஸ்மய: ஶம்போ⁴ காலஸ்யைகஸ்ய நிக்³ரஹே ॥ 2॥
அப⁴வஸ்த்வம் ஸூசயிதும் லோகாநாமர்த⁴நாரீஶ: ।
அர்தோ⁴ வேத்யாம்நாய:ஸ்வார்த²பரோ நார்த²வாத³இதி ॥ 3॥
ஜட³தாவித³லநதீ³க்ஷித ஜட³தாபஹ்ரு’திம் கரோஷி நோ சேந்மே ।
தீ³க்ஷாப⁴ங்கோ³ ந ப⁴வேத்³தா³க்ஷாயண்யாஶ்ரிதாங்க³ கிமு தேந ॥ 4॥
பஶுபதிமவ மாம் ஶம்போ⁴ பஶுபதிரஸி கி³ரிஶ யஸ்மாத்த்வம் ।
ஶ்ருதிரப்யேவம் ப்³ரூதே கர்தவ்யா ஹ்யாத்மரக்ஷேதி ॥ 5॥
ஶீர்ஷோபரி சந்த்³ரஸ்தே லோகே ஶாஸ்ரே ச விக்²யாத: ।
கண்டோ²பர்யகலங்க: பூர்ண: கோऽயம் நிஶாகரோ ப்³ரூஹி ॥ 6॥
கவித்வவாரஶிஶரந்நிஶேஶம் ஜட³த்வநாகே³ந்த்³ரவிபே⁴த³ஸிம்ஹம் ।
ம்ரு’க³த்வகா³ப³த்³த⁴கடிப்ரதே³ஶம் மஹத்த்வத³ம் நௌமி நதாய ஶம்பு⁴ம் ॥ 7॥
யத³ங்க்⁴ரிபாதோ²ருஹஸேவநேந ப்ரயாதி ஸர்வோத்தமதாம் ஜடோ³ऽபி ।
தமம்பி³காமாநஸபத்³மஹம்ஸமுபாஶ்ரயே ஸத்வரசித்தஶுத்³த⁴யே ॥ 8॥
ப³ஹூநாம் ஜநாநாம் மநோऽபீ⁴ஷ்டஜாதம் ஸுஸூக்ஷ்மம் விதீர்யாஶு க³ர்வாயஸே
த்வம் ।
மஹேஶாந யத்³யஸ்தி ஶக்திஸ்தவாஹோ மஹந்மந்மநோऽபீ⁴ஷ்டமாஶு ப்ரயச்ச² ॥
9॥
அபாம் புஷ்பார்த⁴ஸ்ய ப்ரதிதி³நமஹோ தா⁴ரணவஶாத்
ப்ரபோ⁴ கிம் நிர்வேதா³த்³த⁴ரணிக³தபுஷ்பாலிமது⁴நா ।

ரஸாத்³த⁴த்ஸே ஶீர்ஷே ஶஶத⁴ரகிரீடாக³தநயா-
ஸஹாய ப்ரப்³ரூஹி ப்ரணதஜநகாருண்யப⁴ரித ॥ 10॥
ப³ஹோ: காலாத்கிம் வா ஶிரஸி க்ரு’தவாஸம் தவ விது⁴ம்
வியோக³ம் கிம் பத்யுர்ப்⁴ரு’ஶமஸஹமாநா ஸ்வயமஹோ ।
ஸமாலிங்க³ந்த்யேதா: பதிமதிரஸாத்புஷ்பமிஷத:
ப்ரபோ⁴ தாராஸ்தஸ்மாத³ஸிஸுமகிரீடஸ்த்வமது⁴நா ॥ 11॥
ப⁴க்தாநாம் ஹ்ரு’த்³ரதா²நாம் நிஜநிஜபத³வீப்ராப்தயே பார்வதீஶ:

காருண்யாபாரவாராந்நிதி⁴ரக³பதிஜாஸம்யுத:ஸம்ப்⁴ரமேண ।
ஆருஹ்யைகம் ஹி பா³ஹ்யம் ரத²மிஹ நிகி²லாம்ஶ்சாலயந் கிம் புரோக்தாந்
க³ர்வம் பக்ஷீஶவாய்வோர்ஹரதி கருணயா ஶீக்⁴ரநம்ரேஷ்டதா³யீ ॥ 12॥
மத்பாபாநாம் ப³ஹூநாம் பரிமிதிரது⁴நாऽதீ⁴ஶ நாஸ்த்யேவ நூநம்
த்வத்³வத்பாபோபஶாந்திப்ரத³மிஹ பு⁴வநே நாஸ்தி தை³வம் ச ஸத்³ய: ।
தஸ்மாந்மத்பாபராஶிம் த³ஹ த³ஹ தரஸா தே³ஹி ஶுத்³தா⁴ம் ச பு³த்³தி⁴ம்
ஸ்ரோத: ஶ்ரேஷ்டா²வதம்ஸ ப்ரணதப⁴யஹர ப்ராணநாதா²க³ஜாயா: ॥ 13॥
காமம் ஸந்து ஸுரா:ஸ்வபாத³நமநஸ்தோத்ரார்சநாபி⁴ஶ்சிரம்
தே³ஹம் கர்ஶயதே ஜநாய ப²லதா³ஸ்தாந்நாஶ்ரயே ஜாத்வபி ।
யோ ஜாத்வப்யவஶாத்ஸ்வநாம வத³தே லோகாய ஶீக்⁴ரேஷ்டத:³
ஸோऽவ்யாத்³தே⁴துவிஹீநபூர்ணகருண: காந்தாயிதார்த: ⁴ ஶிவ: ॥ 14॥
நித்யாநித்யவிவேகபோ⁴க³விரதீ ஶாந்த்யாதி³ஷட்கம் ததா²
மோக்ஷேச்சா²மநபாயிநீம் விதர போ⁴ ஶம்போ⁴ க்ரு’பாவாரிதே⁴ ।
வேதா³ந்தஶ்ரவணம் தத³ர்த²மநநம் த்⁴யாநம் சிரம் ப்³ரஹ்மண:

ஸச்சித்³ரூபதநோரக²ண்ட³பரமாநந்தா³த்மந: ஶங்கர ॥ 15॥
மந்நீகாஶதநும் ப்ரக்³ரு’ஹ்ய கருணாவாராந்நிதே⁴ ஸத்வரம்
ஶ‍்ரு’ங்கா³த்³ரௌ வஸ மோத³த: கருணயா வ்யாக்²யாநஸிம்ஹாஸநே ।
குர்வँல்லோகததிம் ஸ்வத⁴ர்மநிரதாம் ஸௌக்²யைரஶேஷைர்வ்ரு’தா-
மத்³வைதாத்மவிபோ³த⁴பூர்ணஹ்ரு’த³யாம் சாதந்வபர்ணாபதே ॥ 16॥
யத்பதா³ம்பு³ஜஸமர்சநஸக்த:ஸக்திமாஶு விஷயேஷு விஹாய ।
ஸச்சிதா³த்மநி விலீநமநஸ்கா:ஸம்ப⁴வந்தி தமஹம் ஶிவமீடே³ ॥ 17॥
ரஜநீவல்லப⁴சூடோ³ ரஜநீசரஸேவ்யபத³பத்³ம: ।

ராகாஶஶாங்கத⁴வளோ ராஜதி ரமணீக்³ரு’ஹீதவாமாங்க:³ ॥ 18॥
கரவாணீதநுபி⁴ஸ்தே கரவாணீஶாங்க்⁴ரிஸந்நதிம் மோதா³த் ।
கரவாணீதநுஶுத்³த்⁴யை கரவாணீஶ்ரீவஹுத்வாய ॥ 19॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதா ஶ்ரீஶிவஸ்தவகத³ம்ப³ம் ஸம்பூர்ணம் ।

